
«Հայաստանի Հանրապետության քաղաքացու անձնագիր կամ նույնականացման քարտ ստանալու (փոխանակելու) համար դիմող անձի բնակվելու (գտնվելու) վայրում լուսանկարահանում իրականացնելու և մատնադրոշմները վերցնելու դեպքերն ու կարգը սահմանելու մասին» ՀՀ կառավարության որոշման նախագծի վերաբերյալ ստացված առաջարկությունների վերաբերյալ

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	.
ՀՀ առողջապահության նախարարություն
22.09.2016թ.
ԱՄ/11.1/10269-16
	1. Նախագիծն անհրաժեշտ է համապատասխանեցնել օրենսդրական տեխնիկայի կանոններին` հիմք ընդունելով «Իրավական ակտերի մասին» ՀՀ օրենքի 3-րդ հոդվածի 3-րդ մասի պահանջները:

2. Նախագծում կիրառվող հասկացությունների միատեսակ ընկալումն ապահովելու, ինչպես նաև դրանք «Բնակչության բժշկական օգնության և սպասարկման մասին» ՀՀ օրենքում կիրառվող հասկացություններին համապատասախանեցնելու նպատակով առաջարկում եմ նախագծի հավելվածի 2-րդ կետի 2-րդ ենթակետում «բժշկական կազմակերպությունում» բառերը փոխարինել բժշկական հաստատությունում» բառերով` հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները:
	1.Չի ընդունվել: Նախագիծը համապատասխանում է օրենսդրական տեխնիկայի կանոններին:


2.Ընդունվել է:
	




2.Կատարվել են համապատասխան փոփոխություններ:

	ՀՀ տարածքային կառավարման և զարգացման նախարարություն
23.09.2016թ
01/21/3897-16
	1. Նախագծի 2-րդ կետի «օրվանից» բառը փոխարինել «տասներորդ օրը» բառերով, քանի որ «Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերության համաձայն` իրավաբանական կամ ֆիզիակակն անձանց իրավունքները կամ ազատությունները սահմանափակող կամ պատասխանատվություն սահմանող կամ պարտականություններ սահմանող և փոփոխող նորմատիվ ակտերն ուժի մեջ են մտնում դրանց պաշտոնական հրապարակամն օրվան հաջորդող տասներերդ օրը, եթե այդ նորմատիվ իրավական ակտերով ավելի ուշ ժամկետ նախատեսված չէ կամ եթե օրենքով ուղղակի այլ բան նախատեսված չէ:

2. Նախագծով հաստատվող հավելվածի
1) 1-ին և 2-րդ կետերի «տրամադրելիս» բառից հետո լրացնել «(փոխանակելիս)» բառը.
2) 3-րդ կետի 1-ին պարբերության «ստանալու» բառից հետո լրացնել «(փոխանակելու)» բառը, 1-ին ենթակետի «նույնականացման քարտ» բառերից առաջ լրացնել «անձնագիր կամ» բառերը, ինչպես նաև նույն նախադասությունից հանել «անհրաժեշտության» բառը, քանի որ քրեակատարողական հիմնարկի վարչակազմը չի կարող գնահատել անձնագիր կամ նույնականացման քարտ տալու անհրաժեշտության հարցը, 4-րդ կետի «հանդիսանալու» բառից առաջ լրացնել «կամ ներկայացուցիչ» բառերը:
	1. Ընդունվել է:













2. Ընդունվել է:
	1. Կատարվել է համապատասխան փոփոխություն:











2. Կատարվել են համապատասխան փոփոխություններ:

	ՀՀ աշխատանքի և սոցիալական հարցերի նախարարություն
22.06.2016թ.
ԱԱ/ԱՌՊ/1/8667-16
	1. Հիմք ընդունելով «Նույնականացման քարտերի մասին» ՀՀ օրենքի 3-րդ հոդվածի 2-րդ մասի, 4-րդ հոդվածի 8-րդ մասի պահանջները, առաջարկվում է նախագծի ողջ տեքստում «ոստիկանությունում» բառը համապատասխան հոլովաձևերով փոխարինել «ոստիկանության մարմնում» բառերով:
2. Հաշվի առնելով այն հանգամանքը, որ նախագծի հավելվածի 2-րդ կետի 3-րդ ենթակետում նախատեսվել են «վիճակի», «այլ խնդիրներ» բառերը, որոնք առանց պարզաբանման միանշանակ չեն ընկալվում, ուստի առաջարկվում է հստակ նախատեսել այն անձանց շրջանակը, որոնք կարող են համարվել ինքնուրույն տեղաշարժվելու հնարավորությունից զրկված անձինք, միևնույն ժամանակ առաջարկվում  է նախագծի հավելվածի 2-րդ 3-րդ ենթակետում ներառել նաև  «Սոցիալական աջակցության մասին» ՀՀ օրենքի 2-րդ հոդվածի 1-ին մասի 1-ին կետով սահմանված` մարդու կենսագործունեությունը խանգարող օբյեկտիվ իրավիճակի հասցեատեր այն անձանց, որոնք որոշակի օբյեկտիվ իրավիճակով պայմանավորված չեն կարող տեղաշարժվել ինքնուրույնաբար:

3. Նախագծի հավելվածի 3-րդ կետի 3-րդ ենթակետով նախատեսվում է, որ ՀՀ քաղաքացիներին անձնագիր կամ նույնականացման քարտ տրամադրելիս ոստիկանությունում քաղաքացիների նույնականացման քարտ կամ անձնագիր ստանալու համար լուսանկարահանումն իրականացնելն ու մատնադրոշմներ վերցնելը անհնարին լինելու հանգամանքը հավաստող փաստաթուղթ է հանդիսանում` ինքնուրույն տեղաշարժվելու անհնարինությունը հավաստող առողջության առաջնային պահպանման բժշկի կամ բուժող բժշկի կամ ՀՀ մարզպետարանների աշխատակազմերում առանձնացված ստորաբաժանման կարգավիճակով գործող սոցիալական աջակցության տարածքային գործակալությունների, ինչպես նաև Երևանի քաղաքապետարանի, Արարատի, Վանաձորի, Գյումրու և Ջերմուկի համայնքապետարանների աշխատակազմերում առանձնացված ստորաբաժանման կարգավիճակով գործող սոցիալակն աջակցության տարածքային բաժինների կողմից տրված տեղեկանքը: Նկատի ունենալով այն հանգամանքը, որ նախագծում նախատեսված չէ վերը նշված տեղեկանքները ձեռք բերելու կարգն ու ժամկետները, նշված մարմինների կողմից հաշմանդամության, հիվանդության հետ կապված անձի ինքնուրույնաբար տեղաշարժվելու անհնարինության հարցի որոշման ընթացակարգերը (որոնք պահանջում են նեղ մասնագիտական գիտելիքներ), ուստի իրավական ակտի կիրառման ընթացքում հետագա բարդություններից խուսափելու նպատակով առաջարկվում է նախագծով նախատեսել յուրաքանչյուր դեպքով պայամանավորված տվյալ դեպքում հավաստող փաստաթուղթը իրենց իրավասության սահմաններում տրամադրող մարմինների ցանկը և վերջիններիս կողմից նշված փաստաթղթերը տրամադրելու կարգը և ժամկետները:
	1.  Ընդունվել է:





2.Չի ընդունվել: 
Նշված ձևակերպման համար հիմք է հանդիսացել ՀՀ կառավարության 2016 թվականի հունվարի 2-ի թիվ 914-Ն որոշման հավելվածի 2-րդ կետի 3-րդ ենթակետը, որն առաջարկվել է ՀՀ առողջապահության նախարարության կողմից 21.04.2016թ. թիվ ԱՄ/11.1/4219-16 գրությամբ:







3.Չի ընդունվել: 
Նշված հարաբերությունները սույն որոշման նախագծի կարգավորման առարկայից դուրս են:
	1. Կատարվել են համապատասխան փոփոխություններ:

	ՀՀ ԱՆ քրեակատարողական ծառայություն 
19.09.2016թ.
40/7-3654
	Առաջարկություններ և առարկություններ չկան:
	
	

	Երևանի քաղաքապետարան
19.09.2016թ.
01/7-66008-Հ
	Առաջարկություններ և առարկություններ չկան:
	
	

	ՀՀ արդարադատության նախարություն
28.10.2016թ.
01/13837-16
	1. Նախագծի հավելվածի 3-րդ կետի 2-րդ ենթակետի համաձայն` ոստիկանության մարմնում քաղաքացիների` նույնականացման քարտ կամ անձնագիր ստանալու (փոխանակելու) համար անհրաժեշտ լուսանկարահանումն իրականացնելն ու մատնադրոշմներ վերցնելն անհնարին լինելու հանգամանքը հավաստող փաստաթուղթ է հանդիսանում նաև համապատասխան բժշկական հաստատության կողմից տրված տեղեկանքը կամ գրությունը:
         Այդ առումով անհրաժեշտ է հստակեցնել, թե կոնկրետ որ դեպքում պետք է տրամադրի տեղեկանք, իսկ որ դեպքում` գրություն` նկատի ունենալով հիշյալ փաստաթղթի բովանդակային առանձնահատկությունները: Գտնում ենք, որ անհրաժեշտ է նախագծով սահմանել միատեսակ փաստաթուղթ, մասնավորապես, տեղեկանք, որի ձևը պետք է հաստատվի սույն իրավական ակտով, ինչը հնարավորություն կտա ապահովելու ներկայացվող տեղեկանքների միատեսակ ձևն ու բովանդակությունը: Հիշյալ առաջարկությունըբխում է «Իրավական ակտերի մասին» ՀՀ օրենքի 36-րդ հոդվածի պահանջներից, համաձայն որոնց` իրավական ակտում տարբեր հասկացությունները չեն կարող օգտագործվել միևնույն տերմինով:








2. Հավելվածի 3-րդ կետի 3-րդ կետում անհրաժեշտ է նախատեսել նաև, որ համապատասխան տեղեկանքին պետք է կցել նաև հաշմանդամության վկայականի պատճենը:

	1. Չի ընդունվել:
Նախագծի 3-րդ կետի 2-րդ ենթակետում խոսքը վերաբերվում է բացառապես բժշկական հաստատություններում հիվանդանոցային ձևով բժշկական օգնություն և սպասարկում ստանալու հանգամանքը հիմնավորող տեղեկանք կամ գրություն տրամադրելուն, և որևէ տարբերություն այս դեպքում չի կարող լինել նշված հանգամանքի հավաստումը բժշկական հաստատության կողմից կտրվի տեղեկանքի թե գրության ձևով: Միաժամանակ, քանի որ նշված փաստաթղթի բովանդակությունը միայն այդ հանգամանքը հիմնավորելու նպատակ է հետապնդելու, ուստի դրա ձևը սահմանելու նպատակահարմարությունը բացակայում է: Հարկ է նշել, որ նույն խմբագրությամբ դրույթ նախատեսված է նաև ՀՀ կառավարության 02.09.2016թ. «Փախստականի նույնականացման քարտ, ինչպես նաև կոնվենցիոն ճամփորդական փաստաթուղթ ստանալու համար անհրաժեշտ կենսաչափական տվյալները ոստիկանությունում հանձնելն անհնարին լինելու դեպքում դրանք անձի գտնվելու վայրում վերցնելու դեպքերը և կարգը սահմանելու մասին» թիվ 914-Ն որոշման մեջ, և տարբերակված կարգավորում ու վարչարարություն իրականացնելը չի բխի քաղաքացիների շահերից::


2. Չի ընդունվել:
Հաշմանդամության վկայականը կարող է հիմք հանդիսանալ տեղեկանքը տրամադրող մարմինների (անձանց) համար, սակայն ոստիկանության համար` անձի տեղաշարժման խնդիրներ ունենալու հանգամանքը հիմնավորող փաստաթուղթ կդիտվի արդեն  ներկայացված տեղեկանքը և քաղաքացուց լրացուցիչ փաստաթուղթ պահանջելու անհրաժեշտություն, գտնում ենք, որ առկա չէ:
	

	ՀՀ Նախագահի աշխատակազմ
29.11.2016թ.
Ղ 1997
	Առաջարկություններ և առարկություններ չկան:

